Tu hwnt i’r Stondin
Deisennau

Does dim 0o’i le ar stondin deisennau dda. Mae stondin
deisennau wedi bod yn rhan annatod o ymateb sawl
ysgol i apeliadau elusennol ers degawdau - ac mae pawb
yn hoff o stondin deisennau!

Heddiw, fodd bynnag, mae llawer o ysgolion yn edrych am ffyrdd i ymgysylltu gyda
materion o anghyfiawnder byd-eang sy'n ymestyn y tu hwnt i ymdrechion codi
arian syml. Mae'r adnodd yma wedi ei gynllunio i helpu pob ysgol i fynd i'r afael

a'r sialensau sy’'n codi wrth gynorthwyo plant a phobl ifanc i fod yn ddinasyddion
egwyddorol, gwybodus sy’'n gweithredu dros newid.




Mae Tu Hwnt i'r Stondin
Deisennau ar gyfer unrhyw

ysgol sydd eisiau edrych yn
fanylach gyda'u dysgwyr a
rhoi eu dysgu am faterion
cyfiawnder byd-eang a
dinasyddiaeth fyd-eang

ar waith trwy godi arian

ac eiriolaeth ddewr. Mae'r
adnodd hwn yn adeiladu
ar egwyddorion craidd
cyfranogiad, dysgu a deialog,
ac yn cynnig awgrymiadau i

rymuso dysgwyr i gymryd rhan

mewn gwneud newidiadau,
ochr yn ochr a syniadau am

weithgareddau ac enghreifftiau

o arfer gorau.

Cynichi ddechrau

Wrth gychwyn ar daith eiriolaeth ddewr yn eich ysgol,

mae’n ddefnyddiol i chi feddwl yn eang, ond mae rheoli
disgwyliadau hefyd yn bwysig. Dylid cydnabod bod newid
gwirioneddol yn cymryd amser, ac efallai na fydd y camau

a gymerwch bob amser yn cael yr effaith ddymunol neu
uniongyrchol yr ydych chi a’ch dosbarth yn gobeithio
amdano. Ac er ei bod yn bwysig bod yn realistig ac yn
bragmatig ynghylch ‘newid y byd’, mae’n gwbl wir hefyd y gall
gweithredoedd bach wneud gwahaniaeth mawr.

‘Peidiwch fyth ag amau y gall grwp bach o
ddinasyddion ymroddedig newid y byd. Yn wir,
dyna'’r unig beth sydd wedi." Margaret Mead

Mae'n rhaid i ni gydbwyso'r neges hon o weithredu personol
mewn ffyrdd sy'n ein hamddiffyn rhag gorweithio a phryder.
Gall fod yn llethol iawn, yn enwedig i blant a phobl ifanc, i
feddwl| mai eu cyfrifoldeb nhw yw newid y byd. Y gwir yw
bod newid yn digwydd yn araf weithiau. Ac fel arfer mae'n
golygu ymdrech gan grivp o bobl, wedi'i seilio ar bobl o bob
rhan o gymdeithas yn naddu ar anghyfiawnder a goleuo'r
ffordd i fyd tecach. Er bod angen i ni reoli disgwyliadau
ynghylch pa mor gyflym rydym yn gallu newid y byd o'n
cwmpas, rhaid i ni wneud hynny mewn ffordd sy'n annog ac
yn ysbrydoli gweithredu cynaliadwy. Mae gan blant a phobl
ifanc ran enfawr i'w chwarae yn hynny, fel yr ydym wedi'i
weld dro ar 6l tro, ond ni ddylent ysgwyddo'r holl gyfrifoldeb.
Mae bod yn ddinasyddion egwyddorol, gwybodus ac
unigolion hyderus yn golygu bod angen i bob un ochonom
ddatblygu nodweddion cryf fel gwytnwch, dyfalbarhad,
amynedd, gobaith, creadigrwydd a dewrder.

Nid yw bob amser yn hawdd, ond mae'n werth chweil ac yn
cynnwys llawer o gyfleoedd gwych ar gyfer twf, datblygiad ac
effaith.

‘Mae bwa’r bydysawd moesol yn hir, ond
mae’n gwyro tuag at gyfiawnder’ Martin Luther King

Egwyddorion craidd ar gyfer codi arian
yng nghyd-destun eiriolaeth ddewr

Cymryd rhan

Mae cymryd rhan ystyrlon mewn gweithredu
cymdeithasol law yn llaw a chodi arian yn
allweddol. Yn ein profiad ni, mae'n hawdd
syrthio i'r fagl o wneud penderfyniadau dros
blant a phobl ifanc, neu drefnu digwyddiadau fel
digwyddiad codi arian heb i'r plant a'r bobl ifanc
ddeall yn llawn beth maent yn ei wneud a pham.

Mae angen i blant a phobl ifanc gael eu hwyluso
ar y daith i ddatblygu'r sgiliau a'r wybodaeth
sydd eu hangen i arwain prosesau, gwneud
penderfyniadau a dylanwadu ar y byd o'u
cwmpas. Mae Ysgol Cyfranogiad Hart yn
fframwaith defnyddiol i alluogi ymarferwyr i
gydnabod lefel y cyfranogiad a'r grymuso rydym
yn ei adeiladu ar hyn o bryd gyda phlant a phobl
ifanc, ac i nodi cyfeiriad ar gyfer ymgysylltu yny
dyfodol. Ni allwn ddisgwyl i blant a phobl ifanci
gyd neidio i ben yr ysgol.

8. Penderfyniadau a
gaiff eu hysgogi gan

Dylid osgoi'r tri gris isaf, a dylai'r tri gris uchaf fod yn
nod wrth hwyluso gweithredu cymdeithasol gyda
phlant a phobl ifanc.

Archwiliwch fwy am Ysgol Hart yn y clip YouTube byr
hwn: Deall Rhan Pobl Ifanc gan SALTO

Pwysigrwydd profiadau dysgu
Mae egwyddor bwysig arall sy’'n sail i ddinasyddiaeth

fyd-eang weithredol ac eiriolaeth ddewr yn ymwneud
a theithio drwy'r cylch dysgu cyfan. Nid yw'n ddigon
ceisio deall materion anghyfiawnder byd-eang yn
unig. Rhaid i ni fynd ymhellach, drwy fyfyrio beirniadol
a symud ymlaen i weithredu. Ac ar 0l gweithredu,

nid yw'r daith ddysgu yn dod i ben. Mae'n hanfodol
parhau i fyfyrio a gwerthuso. Trwy fyfyrio parhaus,
bydd pob un ohonom - gan gynnwys plant, pobl ifanc
ac oedolion - yn dysgu mwy am y byd ac amdanom
ein hunain yn y broses.

Deialog

Mae deialog yn allweddol i alluogi egwyddorion

eraill cyfranogiad a dysgu trwy wneud. Mae gadael
lle ar gyfer sgyrsiau agored yn arfer cyfoethog sy'n
galluogi plant a phobl ifanci archwilio a rhannu eu
meddwl, i arbrofi gyda'u syniadau a'u llywio gyda'i
gilydd fel grwwp. Nid oes gan ddinasyddiaeth fyd-eang
weithredol, ymgyrchu ac eiriolaeth ddewr atebion
syml, felly mae hwyluso archwilio yn allweddol.

Bydd deialog hefyd yn helpu i sicrhau bod cyfleoedd
arweinyddiaeth ar gael i blant a phobl ifanc, gan
sicrhau eu bod wir yn ymgysylltu'n & dysgu a'r
prosesau gwneud penderfyniadau ynghylch sut i roi
eu dysgu ar waith.

Nid yw eich rél fel addysgwr wrth edrych ar themau
anghyfiawnder byd-eang yn ymwneud cymaint a
darparu'r atebion cywir, ond mae’n ymwneud a gofyn
y cwestiynau cywir a hwyluso'r gwaith o edrych ar
syniadau, a chreu gofod i ddysgwyr wrando ar ei
gilydd a safbwyntiau gwahanol i'w hunain.


https://www.youtube.com/watch?v=RAMF4-3W_8E
https://www.youtube.com/watch?v=RAMF4-3W_8E.  

Mae’r Cynllun Cymdogion Byd-eang

gyfer cyfranogiad dysgwyr:

yn amlinellu’r fframwaith canlynol ar 4 .

Ar lefel efydd, mae dysgwyr yn:

B cymryd rhan mewn gweithgareddau sy'n
ymwneud a materion tlodi byd-eang a
chyfiawnder hinsawdd

B gweithredu o ganlyniad i ddysgwyr yn dysgu
am themau dinasyddiaeth fyd-eang. Y
dysgwyr sy’'n penderfynu sut i ymateb, ar 6l
gwerthuso gwahanol opsiynau.

Yn ychwanegol ar gyfer y lefel arian,
bydd dysgwyr yn:

B ymchwilio i achosion ac effeithiau'r sefyllfa
sydd dan sylw ganddyn nhw, ac egluro sut
mae’n atal pobl rhag byw bywyd llawn

B gwneud penderfyniadau ynghylch sut i
weithredu, ar 6l archwilio ymatebion posibl
sy'n mynd y tu hwnt i ymdeimlad o dosturi ac
yn esgor ar awydd am gyfiawnder

B chwarae rhan weithredol i gynllunio a
gweithredu yn erbyn tlodi a thros fyd mwy

Codi arian a thu hwnt

Mae gwaith Cymorth Cristnogol, fel llawer o
elusennau, yn dibynnu ar roddion gan gefnogwyr.
Rydym wir yn gwerthfawrogi pob rhodd - mawr a
bach - ond nid codi arian yw'r unig ffordd i gefnogi
ein gwaith. Mae hefyd yn ddefnyddiol iawn pan
fydd cefnogwyr yn ymgyrchu gyda ni, yn codi
ymwybyddiaeth o'r materion rydym yn gweithio
arnynt ac yn sefyll mewn undod a'r rhai ledled y
byd sy’'n byw mewn tlodi. Mae'r dyfyniad hwn gan
y diweddar Esgob Desmond Tutu o Dde Affrica ac
enillydd Gwobr Heddwch Nobel yn helpu i gyfleu
rhai o gyfyngiadau codi arian ar ei ben ei hun

‘Daw pwynt lle mae angen i ni roi'r
gorau i dynnu pobl allan o'r afon. Mae
angen i ni fynd yn uwch i fyny'r afon a
darganfod pam maen nhw'n disgyn i
mewn." Desmond Tutu

cyfiawn a chynaliadwy - a gallu
egluro pam mae'r camau hyn yn bwysig.

Yn ychwanegol ar gyfer y lefel aur,
bydd dysgwyr yn:

B herio ac yn wynebu anghyfiawnder ac
anghydraddoldeb yn hyderus fel eiriolwyr
llafar dros newid

B gwneud penderfyniadau am gamau
gweithredu priodol ar 6l dysgu am fater a
gwerthuso'n feirniadol yr opsiynau ar gyfer
ymateb

B rhannu'r cyfrifoldeb dros gynllunio a rhoi
ar waith weithgareddau sy'n ymwneud a
gweithredu yn erbyn tlodi a thros fyd mwy
cyfiawn a chynaliadwy

B gwerthuso effeithiolrwydd y gweithredu a
myfyrio ar y sgiliau a'r ddirnadaeth a gafodd
eu meithrin ganddyn nhw.

(Llawlyfr Cymdogion Byd-eang t.21)

Mae gennym ddyletswydd foesol i ymateb i bobl
mewn argyfwng. Felly, mae gwaith codi arian i
helpu i ‘dynnu pobl o'r afon’ yn bwysig. Ond ein
cyfrifoldeb ni hefyd yw ‘darganfod pam maen
nhw'n disgyn i mewn’ - sef deall yr achosion
sylfaenol a cheisio atal hynny rhag digwydd. Pan
fyddwch yn codi arian ar gyfer elusen fel Cymorth
Cristnogol, mae'r rhan fwyaf o'r arian hwnnw'n
mynd i'r cymunedau rydym ni'n gweithio gyda
nhw sy'n byw mewn tlodi. Ac mae rhywfaint o'r
arian hwn hefyd yn helpu i wneud yn siwr ein
bod yn gallu ymuno ag eglwysi, cefnogwyr, plant
a phobl ifanci helpu i wneud y newidiadau mwy
angenrheidiol er mwyn mynd i'r afael ag achosion
sylfaenol tlodi. Yr enw ar y math hwn o waith yw
ymgyrchu ac eiriolaeth. Yn Cymorth Cristnogol,
credwn fod cymorth ac eiriolaeth yn bwysig er
mwyn creu newid parhaol.



Gwaith codi arian da, a’r hyn nad yw cystal

Dylid deall codi arian da a'i roi mewn cyd-destun
gyda phlant a phobl ifanc. Cyn i chi ddechrau codi
arian, dylai plant fod yn glir bob amser ynghylch
ar beth fydd yr arian y maent yn ei godi yn cael

ei ddefnyddio ac ar gyfer beth na fydd yn cael ei
ddefnyddio.

Pan nad yw codi arian yn cael ei roi yn ei gyd-
destun o'r cychwyn, mae perygl gwirioneddol o
stereoteipio a chamarwain plant i feddwl bod
ffordd syml iawn o ddatrys problemau “pobl tlawd,
draw acw” - agwedd sy'n bychanu cymhlethdod

y byd a'i anghyfiawnderau dyfnach, ac yn gwadu
galluogedd pobl sy'n byw mewn tlodi.

Yn Cymorth Cristnogol, credwn ei bod yn bwysig
rhoi anghenion, urddas a grym y cymunedau
rydym yn eu gwasanaethu flaenaf ym mhopeth

a wnawn. Rydym hefyd yn cydnabod bod hon

yn daith barhaus i Gymorth Cristnogol, a llawer

o rai eraill yn y sector datblygu rhyngwladol.

Mae mwy i'w ddysgu bob amser a gwelliannau y
gellir eu gwneud. Ymdrechwn i ddangos cariad a
chydnabod urddas y rhai rydym yn gweithio gyda
nhw. Am y rheswm hwn, byddem yn eich annog
chi a'ch pobl ifanc i feddwl yn ofalus am fanteision
ac anfanteision gwahanol fathau o ddigwyddiadau
codi arian. Gall rhai modelau codi arian poblogaidd
- megis noddi plentyn neu lenwi bocsys esgidiau

- fod yn eithaf problemus oherwydd gallant
flaenoriaethu boddhad y rhoddwr dros bennaf les
y sawl sy’'n eu derbyn. Efallai y bydd yn gwneud i ni
deimlo'n wych i feddwl ein bod yn noddi plentyn
penodol - ond a ydym ni wir yn deall pa effaith

y gallai hynny ei chael ar weddill y gymuned o
amgylch y plentyn hwnnw? A gall roi boddhad
mawr wrth i chi lenwi bocs esgidiau gyda phethau

da - ond ai'r pethau hynny sydd eu hangen mewn
gwirionedd ar blentyn mewn cyd-destun penodol?
Ac ystyriwch, a allai hi deimlo'n nawddoglyd i'r
plentyn hwnnw dderbyn bocs esgidiau?

Yn yr un modd, pan fyddwn yn ‘prynu gafr’, a ydym
yn deall nad ydym yn prynu gafr benodol ar gyfer
teulu neu gymuned? Ac, er y gallai deimlo’'n werth
chweil a diriaethol a dal ein dychymyg fel grivp
yny DU i feddwl ein bod yn anfon gafr benodol

i gymuned y mae tlodi yn effeithio arni, a ydym
wedi ystyried y ffaith mai'r hyn y mae'r ggmuned
honno'n fwy tebygol o fod ei angen yw'r adnoddau
a'r pwer i wneud penderfyniadau i brynu eu gafr
eu hunain neu fuddsoddi ym mha bynnag adnodd
sydd ei angen arnynt ar adeg benodol? Ac, y tu
hwnt i hynny, a ydym wedi deall mai'r hyn y maent
yn debygol o fod ei angen fwyaf yw'r elfennau
mwyaf o fyd cyfiawn: hinsawdd sefydlog gyda
thymhorau rhagweladwy, rheolau masnach deg,
heddwch, llywodraeth ac asiantaeth atebol dros eu
bywydau eu hunain?

Yn yr holl sefylifacedd hyn, pan rydym ni'n rhoi,
rydym ni'n camu i mewn i ddeinameg pwer nad
ydym ni'n debygol o'i adnabod hyd yn oed. Mae'n
bwysig ymdrin & hyn gyda gostyngeiddrwydd ac
yn ofalus, oherwydd mae anghydbwysedd grym
hir a chymhleth rhwng rhoddwyr a derbynwyr
unigol, a rhwng cenhedloedd sydd a mwy a llai

o adnoddau. Gall yr anghydbwysedd hwn fod

yn niweidiol weithiau, yn enwedig os ydynt yn
meithrin ymdeimlad o ‘achubiad’ ar ran y rhoddwr.
(Mae disgrifiad da, byr o'r cysyniad o ‘achubiad
gwyn’ yma:

Dim achubiad gwyn: cwrdd &'r menywod sy’'n

gyfrifol am yr ymgyrch - BBC News)

Partneriaeth, ddim achubiad

Yn Cymorth Cristnogol, un o'r egwyddorion
pwysicaf sy'n sail i'n gwaith yw partneriaeth.
Rydym yn gweithio trwy bartneriaid lleol sydd
eisoes yn rhedeg prosiectau mewn cymunedau
ac sy'n deall gwleidyddiaeth, diwylliant,
ieithoedd, hanes, cyd-destun ac anghenion
penodol y bobl fwyaf bregus yn y cymunedau
hyn. Yn union fel yn y DU, mae’'n cymryd

arbenigedd a gwybodaeth leol i wybod beth
sydd ei angen fwyaf i helpu i rymuso pobl mewn
tlodi ac i ddatrys problemau mewn cymuned.
Dyma pam nad yw Cymorth Cristnogol byth yn
‘anfon pobl’i drwsio problem. Rydym yn gweithio
gyda'r bobl sydd eisoes yn byw yn y gwledydd a'r
cymunedau ac yn gallu dweud wrthym beth sydd
ei angen.


https://www.bbc.co.uk/news/av/world-africa-47587185
https://www.bbc.co.uk/news/av/world-africa-47587185

Dully ‘tuhwnti’r
stondin deisennau’

Mae Cymorth Cristnogol bob amser wedi
cydnabod bod ymladd yn erbyn tlodi yn gofyn
am ddull deubig. Mae angen i ni gefnogi a
chynorthwyo pobl sy'n byw mewn tlodi ar hyn
o bryd drwy brosiectau ymarferol sy'n seiliedig
ar anghenion a ariennir drwy ddigwyddiadau
codi arian. Ond mae angen i ni hefyd herio’r
systemau sy'n amlygu tlodi drwy ymgyrchu i
newid pethau sy’'n annheg ac yn niweidiol. Mae
Cymorth Cristnogol yn gweithio i dynnu pobl o
sefyllfa o argyfwng a'u hatal rhag dod yn destun
argyfwng. Byddem yn eich annog i feddwl am

y pethau hyn wrth godi arian, aci fynd ‘tu

hwnt i'r stondin deisennau’ trwy integreiddio
digwyddiadau codi arian i mewn i ddysgu
dyfnach a phroses ymgysylltu sydd hefyd yn
edrych ar y materion mwy ac yn edrych ar suty
gellir herio'r anghyfiawnderau sy'n sail i dlodi.

Gall digwyddiadau codi arian fod yn borth
gwych i edrych yn ddyfnach i'r materion,

i rannu’r wybodaeth gydag eraill a bod yn
greadigol wrth ddylanwadu ar eraill. Mae codi
arian ar gyfer mater sy'n bwysig i chi yn gyfle
gwych i godi ymwybyddiaeth hefyd.

Rhestr wirio ar gyfer digwyddiadau
codi arian:

Dyma rai cwestiynau defnyddiol i'w gofyn cyn
i chi ddechrau codi arian gyda phobl ifanc:

B Pa mor dda y mae’r plant a'r bobl ifanc yn
deall y mater dan sylw mewn gwirionedd?

H Ayw eich griwp yn gwybod sut y bydd eich
digwyddiadau codi arian yn cyfrannu at
newid gwirioneddol?

B Sut mae'r plant a'r bobl ifanc yn cael eu
cynnwys wrth gynllunio a chyflwyno eich
digwyddiad codi arian?

B Sut bydd eich digwyddiad codi arian
yn arwain at ddigwyddiadau eraill fel
eiriolaeth ddewr a gwneud newidiadau?

B Sut gallai eich digwyddiad codi arian
gynnwys y gymuned ehangach?

B Sut gall eich digwyddiad codi arian addysgu
a dylanwadu ar eraill? Pa syniadau sydd
gan eich dysgwyr o ran sut y gallant rannu
gwybodaeth allweddol a’u dysgu?

B A oes ffordd arall y gall y plant a’r bobl
ifanc ymateb i'w dysgu?

Ambell syniad creadigol ar gyfer pobl

sy’n codi arian

Yn lle stondin deisennau, a allech chi fod yn greadigol a chynnal arwerthiant gweithredu drwy grefft, neu
grefftwriaoeth? Gan ddefnyddio ein canllaw gweithredu drwy grefft, gallwch greu pethau sydd a neges yn
perthyn iddynt. Gallai fod yn hancesi wedi'u brodio a neges bwerus, celf ag ystyr neu ddolenni allweddi
wedi'u creu o ddeunyddiau wedi'u hailgylchu - eich creadigrwydd yw'r unig gyfyngiad. Ceisiwch sicrhau
bod yr eitemau rydych chi'n eu creu yn adlewyrchu'r mater sy’'n bwysig i'r dysgwyr.

Yn yr un modd, os yw eich dosbarth wedi bod yn dysgu am fater y maent am weithredu arno, beth am
fod yn greadigol a gwneud cardiau post gyda chelf ystyrlon am y mater hwn a'u gwerthu i ffrindiau,

'Y

ac addysgu erailll

teulu ac efallai'r gymuned leol yn yr eglwys. Gall unigolyn creadigol sy’'n codi arian
wneud hynny at achos dewisol, yn ogystal a helpu i godi ymwybyddiaeth am y mater

Beth am ddathlu amrywiaeth ddiwylliannol trwy fwyd? Mae bwyd yn rhan hanfodol
o ddiwylliant, ac yn lle stondin deisennau, fe allech chi gael cymuned ehangach i
rannu bwydydd o gefndiroedd diwylliannol gwahanol. Mae dathlu amrywiaeth yn
gonglfaen sylfaenol wrth edrych ar gyfiawnder byd-eang. Bydd gan y plant a'r bobl
ifanc rydych chi'n gweithio gyda nhw lwyth o syniadau gwych ar gyfer digwyddiadau
codi arian - sicrhewch eich bod yn ymgysylltu & nhw yn y cynllunio.



Gweithgareddau

Mae’'n bwysig bod plant a phobl ifanc yn gwybod
bod eu llais yn bwysig, a'u bod yn gallu chwarae
rhan bwysig mewn ymgyrchu a chodi arian. Gall
gweithgareddau, fel y rhai a ddarperir isod, helpu
plant a phobl ifanc i adnabod a deall eu potensial
eu hunain i achosi newid cadarnhaol.

Syniad 1: paru gweithredwr ifanc

Cysylltwch set o dri llun o weithredwyr ifanc a'u
henwau a'u cyflawniadau.

1. Greta Thunberg - Gweithredwr newid
hinsawdd sydd wedi teithio ar draws y byd
gan ddefnyddio bysiau, trenau a chychod i
siarad ag arweinwyr y byd am yr argyfwng
hinsawdd.

2. Malala Yousafzai - Gweithredwr ifanc o
Bacistan sydd wedi ymgyrchu ledled y byd
dros hawliau merched i gael addysg ac sydd
wedi ennill gwobrau, gan gynnwys Gwobr
Heddwch Nobel, am ei gwaith.

3. Vanessa Nakate - Gweithredwr cyfiawnder
hinsawdd o Uganda sydd wedi ysbrydoli
miloedd o bobl ifanc.

Cwestiynau ar gyfer sgwrs:

B Beth wnaethoch chi sylwi am yr holl
unigolion?
+ Maen nhw i gyd yn ifanc - does dim rhaid

i chi fod yn hen i wneud gwahaniaeth.

+ Maen nhw'n dod o bedwar ban byd -
gallwch chi ddylanwadu ar faterion waeth
ble rydych chi yny byd.

+  Maentigyd yn ddewr - gallwn ddysgu
oddi wrth bob un ohonynt y gall ein
llais wneud gwahaniaeth enfawr gydag

ychydig o ddewrder a chymorth gan eraill.

B Pam ddylai oedolion wrando ar blant am
faterion mawr fel cyfiawnder hinsawdd?

B Pe gallech chi newid un peth yn y byd,
beth fyddai hwnnw?

Syniad 2: torri drwy’r sWwn

Yn eich ystafell ddosbarth, beth am chwarae
rhywbeth i greu swn cefndir (e.e., swn tawel neu
gerddoriaeth ysgafn). Gyda'r swn yn chwarae,
rhowch gyfarwyddiadau i'r dysgwyr yn dawel ar
gyfer gweithgaredd fel mai dim ond y dysgwyr
yny blaen sy'n gallu eich clywed. Bydd rhaid i'r
dysgwyr drosglwyddo’r neges yn 6l i weddill y
dosbarth.

Ar 8l i'r neges gyrraedd pawb, eglurwch,

mewn byd prysur lle mae gan lawer o bobl

eu hagendau eu hunain, y gellir yn hawdd
anwybyddu un llais. Fodd bynnag, pan fyddwn
yn gweithio gyda'n gilydd, a phan fyddwn yn dod
o hyd i neges dda a chadarnhaol i'w rhannu,
gallwn sicrhau ein bod yn cael ein clywed gan
bawb!

Syniad 3: chwarae rhan

Gellir ymarfer a mireinio rhai o'r dulliau o
wneud newid sy'n cael eu harchwilio yn yr
adnodd hwn trwy chwarae rhan. Gallwch
chwarae rhan cyfathrebu cadarnhaol,
cyfarfodydd gyda'ch cynrychiolydd gwleidyddol
lleol, sgyrsiau gyda theulu a ffrindiau, neu
ryngweithio mewn digwyddiad codi arian neu
gyflwyniad. Mae chwarae rhan yn ffordd wych
o edrych ar wahanol safbwyntiau, ymarfer
sgiliau cyfathrebu a magu hyder. Gall hefyd
helpu i baratoi plant a phobl ifanc i feddwl am
y mathau o ymatebion y gallent eu cael, a suty
gallent ymateb yn unol a hynny.



Syniad 4: gwylio a myfyrio

Gwyliwch un (neu'r ddau) o'r ddau glip fideo a
awgrymir isod gan Kid President - all grown up.
Mae'r 2 yn negeseuon pwerus am bwysigrwydd
pobl ifanc i wneud y byd yn lle gwell. Gellir

eu defnyddio i sbarduno’r meddwl a siarad
amy rhany gallwn nii gyd eu chwarae yn ein
cymunedau a thu hwnt.

Kid President - Travel Show, pennod 2,
Selma (7 munud)

Kid President - Sgwrs arall (2.5 munud)
Cwestiynau ar gyfer sgwrs:
B Sut ydych chi’'n teimlo ar 61 gwylio'r fideo?

B Beth ydych chi’'n ei feddwl am bob
cenhedlaeth yn berchen ar y cyfrifoldeb i
adael y byd yn lle gwell nag y daethom o
hyd iddo?

B Beth yw rhai o'r ffyrdd y gallwn ni helpu i
wneud newid cadarnhaol

* ynyrysgol

* ynein hardal leol

«  rhywle arall yny byd?

Syniad 5: gweledigaeth ar gyfer newid

Gofynnwch i'r plant neu'r bobl ifanc dynnu llun
neu wneud gludwaith o sut le ddylai'r byd fod yn
eu barn nhw. Anogwch nhw i freuddwydio’n fawr.

Unwaith y byddan nhw wedi gwneud eu gwaith
celf creadigol, gwahoddwch bob dysgwr i

rannu eu llun gyda'r dosbarth. Wrth i'r dysgwyr
gyflwyno, helpwch i nodi unrhyw themau
cyffredin sy'n dangos bod eraill sy'n gobeithio am
yr un pethau i'r byd ac y gallwn gydweithio i'w
gwireddu.

Os ydych am fynd &'r syniad hwn ymhellach, créwch
fwrdd arddangos yng nghoridorau eich ysgol neu
neuadd i ddosbarthiadau eraill a/neu rieni ei weld.
Gallai'r dysgwyr ysgrifennu eglurhad byr i gyd-fynd
a'u gwaith celf sy’'n crynhoi’r gobeithion hyn a pham
eu bod yn poeni am y mater a gyflwynir. Gallai hyn
hyd yn oed fod yn llwyfan i’r ysgol a rhieni weithredu
gyda’i gilydd.

Cam olaf y gweithgaredd hwn yw i bawb feddwl
am un peth bach y gallant ei wneud heddiw neu'r
wythnos hon i helpu i wneud y byd yn debycach
i'rlley maent am iddo fod. Mae’'n iawn i chi
ddechrau gyda gweithred fach iawn. Rhannwch y
persbectif hwn.

Gallech chi hefyd rannu'r syniadau hyn fel
ysbrydoliaeth:

‘Byddwch y newid rydych chi am ei
weld yny byd

Mahatma Gandhi, arweinydd gwleidyddol

‘Beth ydych chi'n bwriadu ei wneud
a'’ch un bywyd gwerthfawr, gwylIt?’
Mary Oliver, bardd

‘Dim ond un unigolyn ydw i, ond rwy'n
dal yn un unigolyn. Ni allaf wneud
popeth, ond gallaf wneud rhywbeth

o hyd; A chan na allaf wneud popeth,
ni fyddaf yn gwrthod gwneud y pethy

gallaf ei wneud.’
Edwin Osgood Grover, cyhoeddwr


https://www.youtube.com/watch?v=qVYWExKkx7Y
https://www.youtube.com/watch?v=EjIn08Gs9LQ


Syniad 6: persbectif byd-eang

Wrth i ni fynd ar y daith gyda phlant a phobl ifanc
i greu byd y maen nhw eisiau byw ynddo, wedi'i
wreiddio mewn syniadau o gyfiawnder, mae'n
bwysig nad yw ein persbectif yn gyfyngedig i'n
hardal ni. Ystyriwch roi 10 i 15 munud yr wythnos
i'ch dysgwyr edrych ar straeon newyddion
priodol o bob rhan o'r byd. Fel rhan o'r amser,
neilltuwch amser i'r plant a'r bobl ifanc ofyn
cwestiynau neu rannu eu teimladau am yr hyn
sy’'n digwydd yn y byd y tu hwnt i'n profiad
uniongyrchol. Gwnewch yn siwr eich bod yn
chwilio am wahanol safbwyntiau a'u darparu
dros amser.

Cwestiynau ar gyfer sgwrs:

B Beth ydyn ni wedi'i weld yn digwydd yn
y byd sy’'n dda?

B Beth sy'n digwydd yn y byd y credwn
sy'n ddrwg?

B A oes unrhyw gysylltiadau neu
gysylltiadau yr ydych wedi'u gweld
rhwng yr hyn sy’'n digwydd mewn
mannau eraill yn y byd a’'n bywyd ni
yma yn y Deyrnas Unedig?

Syniad 7: dathlu amrywiaeth

Fel y rhan fwyaf o bethau mewn bywyd, mae
eiriolaeth ddewr yn cael ei chyfoethogi gan
amrywiaeth. Amrywiaeth profiad, safbwyntiau,
hunaniaeth, sgiliau a thalentau. Mae gan bob
un o'r plant a'r bobl ifanc rydych chi'n gweithio
gyda nhw rywbeth unigryw a rhyfeddol i'w
gynnig. Ar gyfer y gweithgaredd hwn, rhowch
bapur ‘post-it’ a beiro i bob unigolyn a'u
gwahodd i roi eu hatebion i'r awgrymiadau, un
fesul tamaid o bapur.

Awgrymiadau:

B Rhywbeth rydych chi’'n ei weld yn rhywun
arall rydych chi am ei ddathlu (gallai hyn
fod yn ymwneud a phwy ydyn nhw neu
rywbeth maen nhw’n ei wneud).

B Sgil sydd ganddynt y maent yn meddwl y
gallant ei ddefnyddio er lles eu cymuned

B Rhywbeth amdanyn nhw eu hunain sy’'n
eu gwneud nhw'n arbennig

B Sgil/talent yr hoffech ei ddatblygu a all
gyfoethogi bywydau pobl eraill

Unwaith y byddwch wedi gorffen, casglwch y
darnau papur a'u rhoi ar fwrdd gwyn. Tynnwch
sylw at yr holl bethau rhyfeddol y mae pobl
wedi'u cynnig. Cofiwch nodi bod yr holl bethau
gwych hyn sy’n ein gwneud ni'n wahanol i'n
gilydd hefyd yn ein gwneud ni'n gryfach wrth i ni
geisio gwneud newid cadarnhaol.

Nodyn i'r hwylusydd: nid yw'r gweithgaredd

hwn yn ymwneud ag amlygu unigolion fel

rhai ‘gwahanol’ ond yn hytrach yn ymwneud &
dathlu, waeth pwy ydym ni, ein bod ni i gyd yn
gallu cynnig profiadau, safbwyntiau, sgiliau a
hunaniaeth unigryw. Rydym am bwysleisio na
ddylid defnyddio’r gweithgaredd hwn mewn ffordd
sy’n achosi i unigolion deimlo eu bod wedi’'u nodi'n
wahanol i'w cyfoedion



cymdeithasol

Ymgyrchu gyda gwleidyddion lleol
(ac arweinwyr cymunedol eraill)

Gall dysgu sut i ymgysylltu'n effeithiol a
gwleidyddion lleol ac arweinwyr cymunedol fod
yn bwysig ar gyfer gwneud newid ar lefel leol,
genedlaethol a byd-eang. Yn yr adran hon o'r
pecyn cymorth, byddwn yn ymdrin a rhai ffyrdd y
gallwch gefnogi plant a phobl ifanc i ymgysylltu a
gwleidyddion lleol.

Mae'n bwysig bod ysgolion yn ymwybodol o'r
gofyniad i fod yn ddiduedd yn wleidyddol. Nid
yw hyn yn golygu na all, neu na ddylai, eich
dysgwyr ymgysylltu & gwleidyddion a'r rhai sy'n
gwneud penderfyniadau eraill, nac y dylech osgoi
trafod unrhyw faterion sy’'n cynnwys agweddau
gwleidyddol.

Ar ddiwedd y dydd, mae pob mater pwysig

yn cynnwys rhai agweddau gwleidyddol, a

rhan ganolog o addysg plentyn yw deall y prif
faterion sydd ar waith yn ein byd a'u hawliau a'u
cyfrifoldebau mewn perthynas &'r rhain. Rydym yn
ceisio ymgorffori eiriolaeth ddewr, wedi'r cyfan!

Mae’'n bwysig cyflwyno ystod gytbwys o
safbwyntiau lle bo'n briodol, gan nodi nad oes
rhaid i chi gael eich tynnu i mewn i gywerthedd
ffug na cheisio cydbwyso pob safbwynt posibl
(e.e. mae'n gwbl dderbyniol i gyflwyno newid
hinsawdd fel ffaith, heb roi amser i'r rhai sy'n
gwadu newid yn yr hinsawdd). Rheol gyffredinol
dda yw ystyried y cwestiwn; ‘A oes mwy nag un
safbwynt cyffredin ynglyn & hyn, ac a yw'n bwysig
i'm dysgwyr ddeall hynny?'

Mae hefyd yn bwysig iawn nad ydych yn bleidiol
yn eich addysgu (h.y., yn cyfleu eich safbwyntiau
gwleidyddol eich hun). Ond gallwch chi annog
eich dysgwyr i ymgysylltu &'u gwleidyddion lleol
a chenedlaethol. Mae llawer o ysgolion wedi
gwneud hynny'n effeithiol iawn ac wedi'i chael
yn hynod rymusol i ddysgwyr ac yn rhan bwysig
o lythrennedd gwleidyddol (e.e., archwilio
gwerthoedd Cymreig a Prydeinig ynghylch
democratiaeth) i ddeall bod y rhai sy'n gwneud
penderfyniadau yn atebol i'w hetholwyr - gan

Pecyn cymorth gweithredu

¥

gynnwys pobl ifanc
-acy gallwn nioll
geisio dylanwadu
ar safbwyntiau a
phenderfyniadau
gwleidyddion ar faterion. Gall cael profiad o'r
rhyngweithio gwleidyddol uniongyrchol drwy'r
ysgol newid y ffordd y mae dysgwyr yn gweld eu
hunain yn y byd a thrawsnewid eu dealltwriaeth
o'u perthynas eu hunain a phwer a gwneud
penderfyniadau. Y naws bwysig i ni yw mai
safbwyntiau gwybodus y dysgwyr eu hunain
ddylai gael eu cyfleu bob amser. Ni ddylai plant
gael eu defnyddio ar unrhyw adeg fel cyfrwng i
gyfleu safbwynt rhywun arall.

Awgrymiadau ar gyfer ymgysylitiad
gwleidyddol mewn cyd-destun ysgol:

Dylai ymgysylltiad gwleidyddol:

B annog dysgwyr i feddwl yn eang ac yn fanwl
am faterion (gan ofyn ‘Pam?)

B grymuso dysgwyr i ddeall prosesau
gwleidyddol a'u hawliau a'u cyfrifoldebau eu
hunain mewn cymdeithas

B annog dysgwyr i feddwl am atebion creadigol
i broblemau (gan ofyn ‘Beth y gellir ei wneud
amy broblem?’)

B sicrhau bod gan ddysgwyr y wybodaeth
i nodi ble mae pwer wedi'i leoli, pwy yw
eu cynrychiolwyr gwleidyddol a sut mae
penderfyniadau’n cael eu gwneud (gan ofyn
‘Pwy sydd a'r pwer i newid hyn a beth yw fy
mherthynas & nhw?)

B galluogi dysgwyr i fynegi eu hunain yn
hyderus, yn gwrtais ac ymgysylltu &'r rhai sy'n
gwneud penderfyniadau ac eraill.

Gellir defnyddio rhai o'r adnoddau ymgysylltu
ar gyfer gwleidyddion lleol hefyd i ymgysylltu ag
arweinwyr cymunedol lleol, megis perchnogion
busnes neu arweinwyr eglwysi lleol. Gall
arweinwyr cymunedol fod yn arbennig o
ddefnyddiol os ydych chi’'n ceisio cael cymorth
ehangach i'ch ymgyrch ac eiriolaeth.



Wrth i'ch dysgwyr ymgysylltu & gwleidyddion,
gwnewch yn siwr eich bod yn eu hatgoffa, er
mai swydd gwleidyddion yw ein cynrychioli ni,
nid yw hyn yn golygu y gallwn ni fod yn gegog ac
awdurdodol tuag atynt! Mae Aelodau Seneddol
yn cael eu hethol gan y bobl yn eu hardal - a
elwir mewn gwleidyddiaeth yn ‘etholaeth’. Yn

amlwg, bydd gan bobl sy'n byw mewn ardal
lawer o safbwyntiau gwahanol, felly nid gwaith
gwleidydd yw gwneud yr hyn rydych chi'n dweud
wrthi neu wrtho am ei wneud - gwrando ar farn
pobl leol ac yna gwneud penderfyniad gwybodus
fel eu cynrychiolydd yw eu swydd.

Rhai syniadau i gael eich dysgwyr
i gychwyn ar eiriolaeth ddewr

Syniad 1: dod i adnabod eich
gwleidyddion

Gan ddefnyddio’r wefan theyworkforyou.com
edrychwch ar y materion y mae eich Aelod
Seneddol lleol yn angerddol yn eu cylch a'u
cofnod pleidleisio ar y mater rydych chi eisiau ei
archwilio. A ydynt eisoes yn gweithio ar y mater
yr ydych yn dymuno gweithredu arno? A ydynt o
blaid neu yn erbyn y gweithredoedd yr hoffech
eu gweld? Bydd hyn yn helpu i lywio unrhyw
ryngweithiadau a gewch gyda nhw. A ydych yn
gofyn am weithredu pellach? A ydych yn gofyn
iddynt newid sut y maent wedi pleidleisio yny
gorffennol?

Syniad 2: ysgrifennu at eich
Aelod Seneddol lleol

Beth am gyflwyno eich dysgwyr i'r ymarfer o
ysgrifennu llythyrau at eu Haelod Seneddol lleol
mewn pum cam hawdd.

Cam 1: mynd ati i ddysgu

Mae eiriolaeth ddewr yn ymwneud a gweithredu
gwybodus. Ar gyfer unrhyw eiriolaeth ddewr,
mae'n hollbwysig bod plant a phobl ifanc yn
dysgu am y mater ac yn adlewyrchu ar y mater a'r
atebion posibl.

Cam 2: meddyliwch a byddwch yn
greadigol!

Nesaf, mae’'n bwysig rhoi dysgu ar waith.

Beth mae plant a phobl ifanc eisiau ei ddweud
wrth y gwleidydd y maent yn ysgrifennu ato?

(Gallai hyn gynnwys eich Aelod Seneddol/Aelod
o'r Senedd, neu gall eich plant a phobl ifanc

ddewis ysgrifennu at weinidog

perthnasol y llywodraeth neu

Gynghorydd lleol.) Rhan bwysig

o'r cam dysgu yw darganfod pwy

sy'n gyfrifol am wahanol lefelau o

faterion. Er enghraifft, os ydych am godi materion
ynghylch rheoli eich rhandiroedd lleol neu finiau
baw cwn, mae’n debygol mai eich Cyngor Tref
neu Gyngor Plwyf lleol sy'n gyfrifol. Y Cyngor

Sir fyddai'n gyfrifol am faterion yn ymwneud

a ffyrdd lleol. Byddai mater cynllunio yn dod o
dan gylch gwaith y Cyngor Dinas neu Gyngor
Ardal. Gallwch fynd at eich Aelod Seneddol i'w
annog i adlewyrchu eich barn ar bob math o
faterion, o faterion lleol, i faterion cenedlaethol
a byd-eang. Ac ar gyfer rhai materion mawr,

gall fod yn ddefnyddiol i chi ystyried ysgrifennu
at y Gweinidog perthnasol neu eu hadran yn
Llywodraeth y DU.

Efallai y byddwch hefyd am feddwl yn greadigol
am beth arall y gallwch ei anfon gyda'ch llythyr.
Gallech chi wneud rhywbeth gan ddefnyddio'r
syniadau o'r adran yn y canllaw adnoddau hwn ar
grefftwriaeth.

Cam 3: ysgrifennu

Cyn i'ch dysgwyr godi eu beiro i ysgrifennu Ilythyr
at y sawl a nodwyd sy'n gwneud penderfyniadau,
awgrymwn i chi ddod &'r plant a'r bobl ifanc at

ei gilydd mewn grwpiau i drafod sut a bethy
byddant yn ei gyfleu (defnyddiwch y pwyntiau
bwled isod fel canllaw). Gall unigolion a grwpiau
rannu eu syniadau, a gall y dosbarth cyfan ddewis
y syniadau a'r pwyntiau allweddol i ganolbwyntio
arnynt. Eich rél chi fydd rheoli disgwyliadau a
helpu i gadw ffocws y sgyrsiau; cael cydbwysedd


https://www.theyworkforyou.com

rhwng uchelgais a gweledigaeth, a beth sy'n
ymarferol.

Drwy drafod, hwyluswch y grivp i feddwl am suty
byddan nhw'n cyfleu'r pwyntiau canlynol:

B Pwy ydych chi? Beth yw eich stori?
+ Pam rydych yn ysgrifennu atynt?

+  Pwy yw'r grnivp ehangach o bobl rydych
chi'n eu cynrychioli

B Beth yw rél yr unigolyn yr ydych yn ysgrifennu
ato a phamy gallent helpu?

B Sutydych chi am gyflwyno'r mater yr ydych yn
ei gyflwyno?

B Pagamau ydych chiam i'r gwleidydd eu
cymryd?

+ Aoes digwyddiad neu eiliad i wneud
penderfyniad ar y gweill?

+ Sut ydych chi am iddyn nhw ddwyn y
llywodraeth i gyfrif?

+ Sut ydych chi am iddynt bleidleisio ar fater
penodol?

+ Ydych chi ond eisiau eu gwneud nhw'n
ymwybodol yn gyffredinol bod hwn yn
fater sy'n bwysig i chi?

B Beth ydych chi wedi'i ddysgu am ysgrifennu
perswadiol a allai fod yn ddefnyddiol wrth
ysgrifennu eich llythyr?

Atgoffwch y plant a'r bobl ifanc i gofio bod yn
gwrtais a pharchus gan nid yn unig dyma'r

peth i'w wneud, ond mae hefyd mae'n llawer
mwy effeithiol wrth gyfathrebu. Hefyd, mae'n
bwysig atgoffa'r dysgwyr i sicrhau eu bod yn rhoi
cyfeiriad ar gyfer gohebiaeth bellach a'i gwneud
yn glir eu bod yn edrych ymlaen at gael ateb.

Cam 4: anfon a rhannu eich llythyrau

Gall eich dysgwyr anfon llythyr yn y post yn
hawdd, ond os gallwch chi, gallai eich dosbarth
hefyd ddosbarthu'r llythyr(au) a llaw yn y swyddfa
etholaeth leol neu fan cyfarfod arall y sawl sy'n
gwneud penderfyniadau.

Ond pam dod &'r broses i ben yma? Gyda phwy
arall allwch chi rannu eich taith ddysgu? Allech chi
rannu'r stori gyda'r ysgol ehangach, y gymuned

leol neu hyd yn

oed papurau lleol?

Byddem hefyd wrth

ein bodd yn clywed am eich
stori: schools@ christian-aid.org

Gallwch chi hefyd gysylltu os oes gennych unrhyw
gwestiynau neu angen cyngor i‘ch rhoi ar ben
ffordd!

Mae modd cael rhagor o wybodaeth ynglyn
a rhannu'r stori'n ehangach gan ddefnyddio’r
syniadau yn adran gyfathrebu'r adnodd hwn.

Cam 5: aros am ateb

Gall cymryd peth amser i glywed yn 6l gan eich
gwleidydd, ond os yw eich dysgwyr wedi cofio
cynnwys cyfeiriad ar gyfer gohebiaeth bellach,
dylai Cynghorwyr lleol ac Aelodau Seneddol /
Aelodau o'r Senedd ymateb cyn pen ychydig
fisoedd. Yn y cyfamser, edrychwch ar rai o'r
syniadau eraill i barhau a'r cylch dysgu am
eiriolaeth ddewr gyda'r plant a'r bobl ifanc yr
ydych yn gweithio gyda nhw.

Pan fyddwch chi'n cael ateb, gwnewch yn siur
eich bod chi'n neilltuo amser i edrych ar yr hyny
mae’ch penderfynwr lleol wedi'i ddweud gyda'r
dosbarth. A wnaethoch chi gyflawni'r hyn yr
oeddech eisiau ei gyflawni? Beth ydych chi wedi'i
ddysgu o'r broses a'r ateb? A oes cam gweithredu
dilynol? Allwch chi gwrdd &'ch Aelod Seneddol/
Aelod o'r Senedd wyneb yn wyneb? Efallai y
gallwch eu gwahodd i ddigwyddiad yn eich ysgol
sy’'n arddangos y pwnc.

Syniad 3: cwrdd a'ch
gwleidyddion lleol

Mae cwrdd &'ch gwleidyddion lleol yn debyg i
ysgrifennu atynt - mae'n bwysig iawn paratoi'n
briodol. Unwaith eto, bydd angen i chi ddechrau
drwy ystyried yr hyn rydych am ei ddweud a
pham. Efallai y byddwch am ystyried sut rydych
am ei ddweud gan y bydd mantais bod y cyfarfod
yn cael ei gynnal yn bersonol. Ydych chi eisiau
creu/perfformio rhywbeth i egluro eich pwynt?
Bydd angen i chi sicrhau bod plant a phobl ifanc
yn cymryd rhan yn y paratoadau i gwrdd a'r
gwleidydd lleol, a nodi rolau a chyfrifoldebau
allweddol.

Mae'n bwysig bod yn glir ynghylch yr hyn yr
ydych am i'ch gwleidydd lleol ei wneud. Mae
hefyd yn iawn i chi fod yn uniongyrchol wrth
ofyn am ymateb ac ymrwymiad i weithredu,
cyn belled &'i fod yn cael ei gyfleu'n gwrtais ac
mae’n adlewyrchu barn y dysgwyr eu hunain ar
y mater (gweler y canllawiau ar ddidueddrwydd
gwleidyddol uchod).

Efallai y gwelwch y bydd eich gwleidydd lleol yn
rhoi ateb sy’n gwrthod ymrwymo. Gall gymryd
llawer o ddewrder, ond mae'n iawn i chi fod yn
uniongyrchol wrth ail-ofyn am ymrwymiad neu
ateb ie neu na syml. Mae ysgrifennu at a chwrdd
a'ch gwleidyddion lleol yn ffyrdd gwych o feithrin
perthynas rhyngddyn nhw a'ch ysgol. Os caiff ei
wneud yn dda, gall fod yn ddechrau ar berthynas
ffrwythlon sy'n ychwanegu gwerth at fywyd yr
ysgol a dysgu pwysig am ddinasyddiaeth i'ch
dysgwyr. Gall perthynas dda fod o gymorth mawr
i gyflawni'r canlyniadau yr ydych yn gobeithio eu
cael (er nad yw hyn yn sicr).

Syniad 4: cyfathrebu

Mae sut rydym ni'n siarad ag eraill yn bwysig!

Os hoffem berswadio eraill o bwysigrwydd y
materion a'r gweithredoedd sy'n bwysig i ni,

yna mae angen i ni feddwl amy ffordd orau o
gyfathrebu. Nid yw ymgyrchu a gweithredaeth yn
ymwneud a bod y llais cryfaf yn yr ystafell. Mae
dylanwadu ar eraill yn fwy na siarad yn unig. Mae
sgiliau cyfathrebu da yn allweddol i ddylanwadu
ar eraill. Er mwyn perswadio eraill yn effeithiol,
mae’n bwysig sicrhau ein bod yn gwrando arnynt
ac yn deall y gynulleidfa darged - boed yn ysgol
ehangach, teulu neu wleidydd lleol. Gallwn roi
ein hunain yn eu hesgidiau nhw, gallwn ofyn
cwestiynau a gwrando arnynt er mwyn deall beth
yw eu blaenoriaethau a'u pryderon.

Anogwch eich dysgwyr i feddwl ar bwy rydym ni'n
ceisio dylanwadu a sut gallwn ni gyfathrebu'n dda
a nhw.

Cynulleidfaoedd posibl i feddwl amdanynt:

B Staff, lywodraethwyr a thim arweinyddiaeth
yr ysgol
B teulu

B ffrindiau a chymuned ehangach yr ysgol

B gwleidyddion lleol

B papurau lleol
B eraill?

Treuliwch ychydig o amser gyda'r dysgwyr gan
feddwl am wahanol gynulleidfacedd a suty
gallem gyfathrebu a nhw'n wahanol. Pa sgiliau
sydd gennym sy'n ein helpu i wneud hyn yn dda?

Mae papurau lleol wrth eu bodd a straeon sy'n
ymwneud ag ysgolion! Cysylltwch &'ch papurau
lleol i roi gwybod iddynt beth rydych wedi bod yn
ei wneud a gweld a ydynt am ei gynnwys. Cofiwch
dynnu lluniau (gyda chaniatad rhieni perthnasol)
gany bydd hyn yn gwneud eich stori yn llawer
mwy deniadol i gyfryngau lleol. Gallai syniadau
gwych hyd yn oed ennyn diddordeb teledu lleol.
Ac wrth gwrs, peidiwch ag esgeuluso rhannu'’r
hyn rydych chi wedi bod yn ei wneud gyda
chymuned yr ysgol hefyd trwy'ch cylchlythyr,
gwefan a sianeli cyfryngau cymdeithasol.

Syniad 5: gweithredu drwy
grefft

Crefft + gweithredaeth =
crefftwriaeth

Gall crefft fod yn ffordd wych o helpu eich
dysgwyr i edrych ar eu meddyliau a'u teimladau
yn ymwneud & materion yn ymwneud a
chyfiawnder a gwneud datganiad pwerus ar

yr un pryd. Nid yw'n ymwneud &'r hyn rydych
chi'n ei wneud yn unig, mae hefyd yn ymwneud
a'r broses a'r hyn rydych chi'n ei wneud ag ef.
Gall creu rhywbeth gynnig lle i blant a phobl
ifanc fyfyrio ar y mater a ddewiswyd a meddwl
amdano a gall helpu i dynnu sylw at yr hyn yr
hoffai'r plant a'r bobl ifanc ei ddweud.

Fel bob amser, mae'n hanfodol sicrhau bod plant
a phobl ifanc yn cymryd rhan mewn crefft fel
ffurf o weithredu gwybodus. Ceisiwch edrych ar
grefftwriaeth mewn ymateb i stori am brofiad
rhywun o anghyfiawnder - defnyddiwch amser
myfyrio i archwilio a phrofi empathi.

Nod crefftwriaeth yw creu rhywbeth sy'n cyfleu'r
mater yr ydych am weithredu arno. Mae celf
haniaethol yn wych, ond efallai na fydd yn helpu



i wneud y pwynt yr hoffech
ei wneud. Nid celf er mwyn
celf yw crefftwriaeth, ond
ffordd o gyfleu teimladau, gobeithion a

chodi ymwybyddiaeth ynghylch y mater y mae'r
dysgwyr wedi'i ddewis.

Tri syniad cyflym ar gyfer defnyddio
crefftwriaeth:

1) A all crefftwriaeth eich grivp gael ei roi
fel anrheg i'ch Aelod Seneddol lleol (neu
Weinidog y Llywodraeth) ochr yn ochr a
llythyr? Gall hyn helpu i sefydlu perthynas
gadarnhaol gyda'r rhai sy'n gwneud
penderfyniadau. Darllenwch astudiaeth
achos o ysgol a ddefnyddiodd grefftwriaeth i
feithrin perthynas &'i Aelod Seneddol lleol.

2) Allech chi ddefnyddio crefftwriaeth yn fwy
cyhoeddus trwy gynnal arddangosfa - efallai
yn neuadd yr ysgol neu mewn eglwys leol?
Gall hyn fod yn ffordd wych i bobl eraill
glywed llais plant a phobl ifanc.

3) Allech chi ddefnyddio crefftwriaeth fel rhan
o ddigwyddiad codi arian - yn lle gwerthu
teisennau, beth am werthu eich crefftau? (Am
ragor o wybodaeth am hyn, gweler adran codi
arian yr adnodd hwn.)

Syniad 6: deisebau

Mae deisebau yn adnodd ymgyrchu defnyddiol.
Maent yn ffordd o gasglu pwer pobl sy'n gyfrifol
am alwad benodol am weithrediad neu bolisi

yr ydych am ei roi ar waith. Mae gwefannau fel
change.org lle gallwch chi fel dosbarth neu ysgol
ddechrau deiseb am y mater sy'n bwysig i chi.

Mae Change.org yn cynnwys astudiaethau achos
gwych o ddeisebau sydd wedi gwneud yn dda

- gyda digon wedi cael eu dechrau gan blant!
Gall yr enghreifftiau hyn eich helpu i feddwil

am sicrhau bod eich deiseb yn un dda. Cofiwch
wneud yn siwr bod eich deiseb yn glir ac yn
hawdd i'ch cynulleidfa arfaethedig ei deall.

Gwahoddwch eich dysgwyr i feddwl am:
B Beth yw'r mater?

* Ayw'n fater lleol, cenedlaethol neu
fyd-eang? Ar bwy ydych chi'n ceisio
dylanwadu - Cyngor lleol? Aelod Seneddol
lleol? llywodraeth genedlaethol? busnes?

Gan feddwl am eich targedau arfaethedig, a
ydych yn targedu busnes lleol, eich Cyngor lleol
neu Aelod o'r senedd?

Beth ydych chi eisiau iddyn nhw ei wneud? Sut
fyddwch chi'n cyflwyno eich deiseb iddynt? Efallai
y byddwch am ystyried sut y gallai crefftwriaeth
neu lythyr da fynd law yn llaw a&'ch deiseb.

Pwy yw eich cynulleidfa? Os yw'n fater lleol, yna
mae’ch cynulleidfa’n debygol o fod yn aelodau

o'r gymuned leol. Os yw'n fater cenedlaethol, yna
mae gennych gynulleidfa fwy o bosibl, ond bydd
angen i chi hefyd gael mwy o bobl i gymryd rhan i
gael pobl i sylwi arnoch!

B Sutybyddwch yn rhannu ac yn ymhelaethu
ar eich deiseb?

Pwy arall fydd a diddordeb yn eich deiseb a sut
y gallwch sicrhau ei bod yn cyrraedd cynifer

o bobl a diddordeb a phosibl? Allech chi greu
partneriaeth &'ch eglwys leol neu'r gymuned
ehangach? Os yw eich targed y tu hwnt i'ch
cymuned, a oes unrhyw rwydweithiau y gallech
rannu eich deiseb & nhw? Sut y gallwch chi rannu
eich stori? Pam ddylai eraill fod a diddordeb a
pham ddylai'r ddeiseb fod yn bwysig iddyn nhw?

Syniad 7: protestiadau a
gwrthdystiadau

Rhan o greu newid yw bod yn eiriolwyr gweladwy
dros newid. Gall protest heddychlon fod yn
adnodd pwerus ar gyfer dangos galw poblogaidd
am weithredu a newid. Bu llawer o enghreifftiau
gwych o brotestiadau pwerus sydd wedi helpu

i godi ymwybyddiaeth y cyhoedd am faterion

ac wedi dylanwadu ar y rhai sy'n gwneud
penderfyniadau.

Mae'r streiciau gan ysgolion dros hinsawdd o
amgylch y byd, a gychwynnodd rai blynyddoedd
yn 6l wedi chwarae rhan allweddol wrth godi
ymwybyddiaeth a sbarduno trafodaeth ymhlith
y cyhoedd a'r rhai sy'n gwneud penderfyniadau
yn y mudiad hinsawdd ehangach. Mae'r streiciau

hyn hefyd wedi dangos arweinyddiaeth bwerus
pobl ifanc a'u gallu i ymgyrchu dros newid.

Efallai y byddwch am ystyried gyda'r plant a'r

bobl ifanc rydych chi'n gweithio gyda nhw, beth
mae'n ei olygu i gefnogi achos ac a yw'n briodol

i chi fynychu protest neu orymdaith. Cyn i chi
gymryd y cam hwn, ymgynghorwch &'ch pennaeth
ac ystyriwch ymateb y rhieni yn ogystal a
blaenoriaethu cwestiynau yn ymwneud a diogelu.
Dylai'r penderfyniad i gefnogi plant sydd am
gymryd y math hwn o gamau bob amser fod yn
ddeialog rhwng yr ysgol, y rhieni/gwarchodwyr a'r
dysgwyr a bydd yn dibynnu ar y cyd-destun.

Mae yna hefyd gyfleoedd i bobl ifanc fynychu
gweithredoedd fel lobiau torfol. Dyma pryd mae
miloedd o bobl i gyd yn cyfarfod yn y Senedd ac yn
gwahodd eu Haelodau Seneddol i ddod i wrando
arnynt i leisio eu barn am fater. Bu Cymorth

Cristnogol, fel aelod o'r Glymblaid Hinsawdd, er
enghraifft, yn helpu i drefnu digwyddiad lobio fawr
o'r Senedd.

Mewn digwyddiadau fel y rhain, gellir cael parthau
ysgol dynodedig. Gall mynychu digwyddiad

lobio dorfol fod yn gyfle dysgu ochr yn ochr ag
ymgysylltu dinesig.

Pethau i'w hystyried os ydych yn bwriadu mynychu
protest gyhoeddus heddychlon:

B Ydych chi wedi cwblhau asesiad risg?

B Ydy'r plant a’r bobl ifanc yn gwybod beth i'w
ddisgwyl?

Ayw'r plant a'r bobl ifanc yn deall y mater
a'r hyn y maent yn gobeithio ei gyflawni trwy
fynychu?

B Aywcymuned ehangach yr ysgol yn gefnogol?

Gwerthusiad creadigol

Mae gwerthuso yn gam pwysig, ac yn aml yn cael
ei anghofio, yny broses eiriolaeth ddewr. Fel y
crybwyllwyd yn flaenorol, mae eiriolaeth ddewr
yn gofyn am wydnwch a dyfalbarhad i barhau.
Nid yw newid yn digwydd dros nos. Ac oherwydd
y gall newid fod yn araf, mae gwerthuso’n
hanfodol i gynnal ein hymdrechion, dathlu'r hyn
rydym wedi'i gyflawni a chynllunio ar gyfery
dyfodol.

Mae gwerthuso hefyd yn adnodd dysgu, sy'n ein
helpu ni a'n dysgwyr i ddeall ein llwyddiannau

a'n methiannau. Mae gwerthuso yn ein galluogi i
adeiladu ar ein cryfderau, gwella ein gwendidau,
a nodi'r hyn yr ydym wedi’i gyflawni a'r hyn yr
ydym eto i'w gyflawni. Mae gwerthuso nid yn unig
yn adnodd i edrych yn &l ar yr hyn rydym wedi'i
wneud, ond mae hefyd yn ein helpu i edrych a
symud ymlaen gyda gwybodaeth newydd ar yr
hyn y mae angen i ni ei wneud nesaf.

Mae'r math hwn o werthusiad yn ein helpu

i siarad am ein straeon, ein profiadau, ein
teimladau, ein dysgu a suty gallwn eu rhannu
gyda’n gilydd. Mae'n ymwneud nid yn unig a
mesur a wnaethom gyflawni'r hyn yr oeddem yn
bwriadu ei gyflawni, ond mae hefyd yn ymwneud

ag ystyried pa sgiliau a
ddatblygwyd, yr hyn a
wnaethom nad oedden ni
wedi'i wneud o'r blaen,
beth wnaethom ni ddysgu
amdanom ein hunain a
beth wnaethom ni ddysgu
am y mater a'r broses o
wneud penderfyniadau.

Dylai gwerthuso fod yn hwyl, yn llawn dychymyg
a chael ei rannu. Ystyriwch ddull creadigol o
werthuso gan ddefnyddio un o'r syniadau canlynol:

B Mae celf bob amser yn gyfrwng gwych ar
gyfer myfyrio. Gwahoddwch y planti greu
gludwaith sy'n ymateb i gwestiwn neu yn dal
eu stori am yr ymgyrch hyd yn hyn.

B Beth am integreiddio chwarae rhan fel rhan
o'r broses fyfyrio. Gall chwarae rhan fod yn
arbennig o ddefnyddiol ar gyfer meddwl am
sefyllfaoedd penodol a'r hyn yr oeddem yn
disgwyl ei gael ganddynt, neu beth fyddem yn
ei wneud yn wahanol y tro nesaf.

B Gofynnwch y cwestiwn i'r dosbarth: Sut
byddwn ni'n gwybod a ydym ni wedi cyflawni
ein nod ymhen blwyddyn? Gofynnwch iddynt



ateb trwy ysgrifennu erthygl newyddion ffug
am ganlyniadau eich ymgyrch.

B Gosodwch arwyddion o amgylch yr
ystafell sy'n dweud ‘cytuno’n gryf', ‘cytuno’,
‘anghytuno’, ‘anghytuno’n gryf' a gofyn
cwestiynau i'r plant a gadael iddyn nhw
symud i'r ardal sy’'n adlewyrchu eu hateb a
gofyn pam.

B Créwch safleoedd myfyrio o amgylch yr
ystafell, gan ofyn i'r plant dreulio peth
amser wrth bob un ac ystyried y cwestiwn
o'u blaen ac ysgrifennu neu nodi eu hateb
mewn distawrwydd.

B Créwch linell amser o'ch gweithredoedd
a'ch cyflawniadau sy'n cydnabod
cyfraniadau pobl ifanc, yn ogystal ag edrych
tuag at y dyfodol ac edrych ar yr hyn a
wnaethom ac y byddwn yn ei wneud ar
hyd y ffordd. Gallech gynnwys pethau fel:
bu i ni gynnal gwers ar fater, ymgysylltu ag
arbenigwr, siarad ag eraill yn ein cymuned,
ysgrifennu at ein gwleidydd lleol, ac ati. Mae
eiriolaeth ddewr nid yn unig yn ymwneud
a'r ‘gweithredu’ ond mae hefyd yn cynnwys
yr holl bethau a wnawn ar hyd y ffordd.

Casgliad

Yn eich gwerthusiad creadigol, gofynnwch i'ch
dysgwyr ystyried y cwestiynau allweddol hyn:

A wnaethom ni gyflawni'r hyn yr oeddem yn
bwriadu ei gyflawni? (Mae'n arferol i'r ateb fod
yn ‘na’ neu ‘ddim yn union yr hyn roeddem ni'n
meddwl y bydden ni'n ei gyflawni’.)

A wnaethom ni ddysgu unrhyw sgiliau newydd?

A wnaethom ni ddysgu unrhyw beth amy byd
acam ein gilydd?

A wnaeth unrhyw un rhywbeth amy tro
cyntaf? (e.e., arwain, cynllunio, siarad
cyhoeddus, ac ati)

Mewn un gair, sut ydych chi'n teimlo am yr hyn
a wnaethom? Pam ydych chi'n teimlo felly?

Pe baem yn gwneud y cam hwn eto
+ Beth fyddech chi'n ei gadw'r un peth?
+ Beth fyddech chi'n ei wneud yn wahanol?

+ Aoesrbl/gweithgaredd na chawsoch ei
wneud ond yr hoffech ei wneud wrth
symud ymlaen?

A oes rhywbeth y gallwn ei wneud gyda'n gilydd
i'n cadw i symud tuag at ein nod gwreiddiol?

Gwerthfawrogwn eich ymdrechion wrth i
chi edrych ar y syniadau hyn ac edrych ar
eiriolaeth ddewr. Mae'n faes cyfoethog a
dwfn i ysgolion, a theimlwn na fu erioed
amser gwell i feddwl am sut yr ydym yn
ymgysylltu &'n cymdogion byd-eang ac yn
meddwl amdanynt, sut yr ydym yn holi ein
cyfrifoldebau ein hunain, sut yr ydym yn
deall ysgogwyr hanesyddol anghyfiawnder,
a sut rydym yn symud y ffocws o elusen

i gyfiawnder er mwyn chwarae ein rhan
gydag uniondeb a gostyngeiddrwydd i greu
dyfodol tecach i bawb.

Os yw eich ysgol yn edrych ar beth mae'n
eiolygu i fynd'y tu hwnt i'r stondin

deisennau’, mae'n debygol y byddech chi'n
ymgeisydd da ar gyfer Gwobr Cymdogion
Byd-eang.

Os nad ydych wedi eisoes wedi gwneud
cais am wobr, gallwch gael rhagor o
wybodaeth am y cynllun achredu hwn ar
caid.org.uk/globalneighbours.

Byddem wrth ein bodd yn clywed
gennych. Rhowch wybod i ni beth
rydych wedi bod yn ei wneud ac mae
croeso i chi ofyn unrhyw gwestiynau i
ni neu anfon unrhyw sylwadau atom at:
schools@christian-aid.org neu

cymru@cymorth-cristnogol.org

